
orang Olanda berada dalem itoe persidangan, antara mana jang satoe lagi berpridato.

Saia dikasi taoe, marika adalah Baars dan Sneevliet. Saia djadi kaget sebab oeroesan nanti djadi kaloet sama-sekali, kerna ia orang poenja politiek aken bisa adoek dan bikin lebi koesoet gerakan kabangsa'an Tionghoa.

Di-sini boekan disangkal kapentingan sociale politiek bagi bangsa Tionghoa, tapi masing-masing ada tempat dan gilirannja sendiri, lagi Baars dan Sneevliet poenja tjara tida bisa tjotjok dengen bangsa Tionghoa poenja kaperloean.

Sementara itoe saia diminta batjaken lembaran-lembaran Sin Po terseboet serta briken segala katerangan jang perloe, teroetama tentang hoeboengannja Volksraad sama onderdaanschap Olanda.

Itoe tatkala saia berada dalem keada'an soeker, tapi achirnja saia bertaoeken teroes-terang, bahoea saia tida bisa moefakat dengen adanja itoe, doea orang Olanda di-sitoe.


Sasoeda tjektjok sekean lama baroe Baars dan Sneevliet brangkat-pergi dan di-sitoelah

